
пахта оғирлиги юқори бўлиб, белги бўйича ижобий гетерозис намоён бўлди. бошқа
комбинацияларда эса ҳар иккала фонда салбий гетерозис ҳодисаси кузатилди.
Хулоса. Ғўза ҳосилдорлигининг асосий таркибий қисмларидан бири бўлган –
битта кўсакдаги пахта оғирлиги белгисини ривожланишида иштирок этувчи
генларни турли сув режими шароитларида тадқиқ қилиш жараёнида бошланғич
ашё сифатида фойдаланилган Ишонч навининг мазкур белгини намоён қилувчи
генлари Л-490 х Ишонч Л-490 ва Ишонч х Детерминант-2 комбинацияларида Л-490,
Детерминант-2 тизмаларининг генлари устидан тўлиқ доминантлик қилиб, белги
бўйича ижобий гетерозис кузатилди. Ишонч х Детерминант-3, Детерминант-3 х
Ишонч, Ишонч х Л-501, Л-501 х Ишонч комбинацияларида эса Детерминант-3 ва Л501 тизмалари генлари устидан тўлиқсиз доминантлик қилиши қайд этилди. Сув
танқислиги шароитида битта кўсакдаги пахта оғирлиги белгиси бўйича дуругайлаш
ишларини олиб боришда Ишонч навини Л-490 тизмаси билан она сифатида,
Детерминант-2 тизмаси билан эса ота сифатида фойдаланиш самарали эканлиги
аниқланди.

МАРКАЗИЙ ФАРҒОНА ШИМОЛИЙ ҚИСМИ ГИДРОМОРФ
ТУПРОҚЛАРИНИНГ АНТРОПОГЕН ОМИЛ ТАЪСИРИДА ЎЗГАРИШИ
Қаландаров Назимхон Назирович, Исмонов Абдувахоб Жўраевич, Абдурахмонов
Нодиржон Юлчиевич1

1. Тупроқшунослик ва агрокимё илмий тадқиқот институти
2.
Аннотация. Мақолада Марказий Фарғона шимолий қисмида жойлашган
Мингбулоқ туманида тарқалган гидроморф тупроқларнинг 1971, 1984 ва 2019 йиллардаги
ҳолати ўзаро таққосланган бўлиб, ўзлаштириш ва суғориш таъсирида кейинги 40-45 йил
давомида асосий тупроқ гуруҳлари ва механик таркибида бир қатор ўзгаришлар содир
бўлган. Яъни 1971 йилда шўрхоклар мажмуаси Мингбулоқ тумани жами ер майдонининг
42,2 фоизини ташкил этган бўлиб, бугунги кунда ерларни қишлоқ хўжалиги
фойдаланишига киритилиши натижасида, шўрхоклар ўрнинида суғориладиган кучсиз ва
ўртача даражада шўрланган гидроморф тупроқлар ҳосил бўлган.
Калит сўзлар: Марказий Фарғона, гидроморф тупроқлар, суғориладиган ўтлоқи
тупроқлар, ўтлоқи аллювиал, шўрланиш даражаси, механик таркиб.
ГИДРОМОРФНЫХ ПОЧВ СЕВЕРНОЙ ЧАСТИ ЦЕНТРАЛЬНОЙ ФЕРГАНЫ И ИХ
ИЗМЕНЕНИЕ ПОД ВЛИЯНИЕМ АНТРОПОГЕННОГО ФАКТОРА
Каландаров Назимхон Назирович, Исмонов Абдувахоб Жураевич, Абдурахмонов
Нодиржон Юлчиевич1
1. Научно-исследовательский институт почвоведения и агрохимии
Аннотация. В статье преставлен материал по сопоставлению данных по
состоянию гидроморфных почв Мингбулакского района в распростаненных в северной
части Центральной Ферганы и установлено, что в результате их освоения и орошения
последные 40-45 лет, произошли измененния в основных группах почв и их механическом
составе. В 1971 году солончаковый комплекс в Мингбулакского районе занимал 42,2 % от
обшей площади земель и в настоящее время, в результате их сельскохозяйственного
использования, на месте солончаков образовались гидроморфные почвы слабо и средней
засоленыя.
Ключевые слова: Центральная Фергана, гидроморфные почвы, орошаемые луговые
почвы, луговые аллювиальные, степень засоления, механический состав
HYDROMORPHIC SOILS OF THE NORTHERN PART OF CENTRAL
FERGANA AND THEIR CHANGE UNDER THE INFLUENCE OF ANTHROPOGENIC
FACTOR
Kalandarov Nazimkhon, Ismоnov Abduvahob, Abdurakhmonov Nodirjon1
1. Research Institute of Soil Science and Agrochemistry
2.
Annotation. The article presents material on comparing data on the state of hydromorphic
soils of the Mingbulak district in those distributed in the northern part of Central Fergana and it is
established that as a result of their development and irrigation the last 40-45 years, changes have
occurred in the main soil groups and their mechanical composition. In 1971, the solonchak complex
in the Mingbulak district occupied 42.2% of the total land area, and now, as a result of their
agricultural use, hydromorphic soils of weakly and medium salinity have formed on the site of
solonchaks.

КИРИШ
Ҳозирги кунда республикамизда суғориладиган ер майдонларининг
мелиоратив ҳолатини яхшилаш, унумдорлигини сақлаш, ошириш ва улардан
самарали фойдаланиш бўйича давлат дастурлари доирасида кенг кўламли
мелиорация тадбирлари ва илмий-тадқиқот ишлари олиб борилиб, муайян
натижаларга эришилмоқда. Ўзбекистон Республикасини ривожлантиришнинг 20172021 йилларга мўлжалланган Ҳаракатлар стратегиясида «...суғориладиган ерларнинг
мелиоратив ҳолатини янада яхшилаш, мелиоратив ва ирригация объектларнинг
тармоғини ривожлантириш, қишлоқ хўжалиги ишлаб чиқариш соҳасига интенсив
усулларни,
энг
аввало
замонавий
сув
ва
ресурсларни
тежайдиган
агротехнологияларни жорий этиш» бўйича муҳим вазифалар белгиланган. Бу
борада, республикамизда суғориладиган гидроморф тупроқларнинг хоссахусусиятларини аниқлаш, мавжуд деградация жараёнларни олдини олиш,
тупроқларни экологик-мелиоратив ҳолатини яхшилаш, тупроқ сифатини баҳолаш,
унумдорлигини сақлаш ва ошириш муҳим аҳамият касб этади.
МАВЗУНИНГ ДОЛЗАРБЛИГИ
Марказий Фарғона чўл зонасининг шимолий қисмида жойлашган тадқиқот
объекти - Мингбулоқ тумани суғориладиган тупроқлари, ўтган асрнинг иккинчи
яримидан бошлаб оммавий равишда ўзлаштирила бошланган. Дастлабки
ўзлаштириш
ишлари
ҳудудда
Й. Охунбобоев номли канал қурилгандан сўнг жаддаллашган ва канал сувлари етиб
бориши мумкин бўлган, чап ва ўнг томонлари ҳамда Сирдарёни II-қайир усти
терасаларини ўзлаштириш ишлари бошланган. Ҳудуднинг тупроқ қопламларида
ўзлаштириш ва суғориш ишлари шарқдан ғарбга томон, яъни оқар сувларни
йўналиши бўйлаб давом эттирилган, чунки бирламчи қазилган зовурлар суви
оқимини таъминлаш биринчи ўринга қўйилган эди.
Ўтган асрнинг 75 йилларига келиб, тупроқ-мелиоратив тадқиқотлари
маълумотлари асосида қўшимча 160 минг гектар ерларни ўзлаштириш ва суғориш
ишлари жадал бошланган. Бу даврда Марказий Фарғона ерлари республикада
тайёрланган пахта хом ашёсининг 8% ини ташкил этган. Марказий Фарғона чўл
зонасида Катта Андижон, Катта Фарғона каналларини ўтказилиши ҳудудда
қўшимча 75% ўзлаштирилмаган ерлардан фойдаланиш имкониятларини очиб
берган ва уч вилоят бўйича қўшимча 150 та хўжаликларни фаолият юритишига
олиб келган [1].
Ҳозирги даврда Марказий Фарғона чўл зонасида хусусан, тадқиқотлар олиб
борилган унинг шимолий қисми ҳудудларида катта ер майдонлари ўзлаштирилган
ва қишлоқ хўжалиги ишлаб чиқаришига киритилган. Қишлоқ хўжалиги ишлаб
чиқаришига киритилган ер майдонлари турли литологик, геологик ва рельеф
тузилишларига эга бўлганлиги боис, ҳамма ерларда ҳам ўзлаштириш ишлари яхши
натижалар кўрсатмаган. Ҳудуд тупроқларидаги асосий муаммо тупроқларни
мелиоратив ҳолати оғирлиги бўлиб, ўзлаштириш ишлари бошлангандан сўнг ер

ости сувлари сатҳини вегетация даврида кўтарилиб кетиши оқибатида, мелиоратив
ҳолати оғир шўрланган ерлар майдонининг кенгайиб кетиши ҳамда шамол
эрозияси натижасида, тупроқда эрозия жараёнларининг ривожланиши кузатилган.
Бу албатта, тупроқларни унумдорлигига ўзининг салбий таъсирини кўрсатган,
оқибатда эса қишлоқ хўжалиги экинларидан олинадиган ҳосилни камайиб
кетишига олиб келган.
ТАДҚИҚОТ ОБЪЕКТИ ВА УСЛУБЛАР
Тадқиқот ҳудуди Мингбулоқ тумани N-40°51'48", E-71°27'35" денгиз сатҳидан
374 м балндликда, Сирдарёнинг чап соҳилида жойлашган бўлиб, шимолдан
вилоятнинг Тўрақўрғон, шимолий-шарқдан Наманган, шимолий-ғарбдан Поп
туманлари, жанубий-шарқдан Андижон вилояти, жанубий ва жанубий-ғарбдан
Фарғона вилоятининг туманлари билан чегараланган (1-расм).

1-расм. Мингбулоқ тумани географик ўрни (схематик харитаси)
Тадқиқот объекти сифатида Марказий Фарғонанинг шимолий қисмида
жойлашган Наманган вилояти Мингбулоқ тумани суғориладиган тупроқлари
танланган. Тадқиқот ўтказиладиган ҳудуд тупроқ қоплами, чўл зонасининг:
- Сўх дарёси ёйилмаси чекка қисмидаги қадимги аллювиал текисликларга
ёндош, пролювиал-аллювиал ётқизиқлардан ташкил топган ҳамда;
- Сирдарё дарёсининг қатламли аллювиал ётқизиқлардан ташкил топган I ва
II террасалари геоморфологик районларида жойлашган.
Дала-тупроқ тадқиқотлари ва камерал-аналитик ишлар ТАИТИ ва ЎзПИТИ
институтларида ишлаб чиқилган умумқабул қилинган услубларда, шунингдек,
охирги йилларда чоп этилган “Давлат ер кадастрини юритиш учун тупроқ
тадқиқотларини бажариш ва тупроқ ҳариталарини тузиш бўйича йўриқнома” лар
[2,3] асосида амалга оширилган.
ТАДҚИҚОТ НАТИЖАЛАРИ
Марказий Фарғона шимолий қисмида жойлашган Мингбулоқ тумани ер
майдонлари (1971 йили Ер кадастри шўъба корхонаси (ШК) маълумотлари) тупроқ

қопламларида ўтлоқи, ботқоқ-ўтлоқи, шўрхоклар ва типик шўрхоклар, ўтлоқи ва
ботқоқ-ўтлоқи тупроқ мажмуалари ажратилган. Натижаларга кўра, ўтлоқи
тупроқлар 42,1 фоиз, ботқоқ-ўтлоқи 6,3 фоиз, шўрхоклар 19,3 фоиз, типик
шўрхоклар, ўтлоқи ва ботқоқ-ўтлоқи тупроқ мажмуалари 22,9 фоизни, бошқа ерлар
9,4 фоизни ташкил этган (2-расм). Тупроқларни механик таркиби 1971 йилда турлитуман бўлиб, бу уларнинг генезиси, тупроқ ҳосил қилувчи она жинслар ва
инсонларнинг маданий ирригация фаолияти билан боғлиқ. Тупроқ ҳосил қилувчи
она жинсларни асосини пролювиал, аллювиал, кўл–аллювиал, аллювиал–
пролювиал ётқизиқлар ташкил қилганлиги сабабли, ётқизиқларда ҳосил бўлган
тупроқларнинг механик таркиби ҳам турлича жумладан, оғир қумоқли, ўрта
қумоқли ва енгил қумоқли тупроқларни учратиш мумкин.
Механик таркибини қатламлилиги тупроқлардан ковланган ҳар бир
кесмаларда ҳам кузатилди. Ўрганилган тупроқлар асосан механик таркиби бўйича
оғир, ўрта, енгил қумоқли бўлиб, кесма бўйича пастга томон қумлоқли таркибдан
иборат. Унга кўра, туман тупроқларида оғир қумоқли тупроқлар 17,7 фоиз, ўрта
қумоқли 22,1 фоиз, енгил қумоқли 50,8 фоиз, бошқа ерлар 9,4 фоизни ташкил
этган(2-расм).

«Еркадастри» ШК
«Еркадастри» ШК
Н.Қаландаров
маълумотлари
маълумотлари
маълумотлари
2-расм. Мингбулоқ тумани ерларининг асосий тупроқ гуруҳлари бўйича ер
фонди тавсифи (майдони фоиз ҳисобида)
Кейинги ўтказилган тупроқ тадқиқотлари (Ер кадастри ШК) 1984 йилда
бўлиб, ўтлоқи тупроқлар майдони 60,0 фоиз, ботқоқ-ўтлоқи тупроқлар
5,0 фоиз, шўрхоклар 7,0 фоиз ва типик шўрхоклар, ўтлоқи ва ботқоқ-ўтлоқи тупроқ
мажмуалари 28,0 фоиз ва бошқа ерлар 3,0 фоизни ташкил этган.
Шунингдек, ўрганилган тупроқлар асосан механик таркиби бўйича оғир, ўрта,
енгил қумоқли ва қумлоқли таркиблардан ташкил топган. Бунда оғир қумоқли
тупроқлар
17,0
фоиз,
ўрта
қумоқли
21,0
фоиз,
енгил
қумоқли
11,0 фоиз, қумлоқли ва қумлар 48,0 фоиз, бошқа ерлар 3,0 фоизни ташкил этган.
131

НамДУ илмий ахборотномаси - Научный вестник НамГУ 2020 йил 4-сон

Биз олиб борган тупроқ тадқиқотларимиз давомида (2008-2017 йиллар)
олинган маълумотларга кўра, туман тупроқларида катта ўзгаришлар қайд этилган
яъни, янгидан ажратилган ўтлоқи аллювиал тупроқлар 29,6 фоиз, ўтлоқи саз
тупроқлар 15,0 фоиз, ўтлоқи тупроқлар 28,5 фоиз ва ботқоқ-ўтлоқи тупроқлар 0,3
фоиз ва бошқа ерлар 26,5 фоизни ташкил этди. Ўрганилган тупроқлар турли
механик таркибида учрайди, унга кўра оғир қумоқли тупроқлар 8,9 фоиз, ўрта
қумоқли 17,3 фоиз, енгил қумоқлилар 18,5 фоиз, қумлоқлар 17,4 фоиз, қумлар 11,4
фоиз ва бошқа ерлар 26,5 фоизни ташкил этди (3-расм).

Ер кадастри ШК
Ер кадастри ШК
Н.Қаландаров
маълумотлари
маълумотлари
маълумотлари
3-расм Мингбулоқ тумани ерларининг механик таркиби бўйича ер фонди
тавсифи (майдони фоиз ҳисобида)
Юқорида келтирилган маълумотларга кўра, Марказий Фарғона чўл
зонасининг шимолий қисмида жойлашган ва ҳозирда қишлоқ хўжалиги ишлаб
чиқаришида жадал фойдаланилаётган тупроқ қопламларида кейинги 40-45 йил
мобайнида, тупроқ гуруҳлари, механик таркиби ва мелиоратив ҳолатиларида катта
ўзгаришлар юз берганлиги қайд этилди [4]. Ўрганилган тадқиқот жойи тупроқ
қопламларидан 1971, 1984 ва 2017 йилларда қишлоқ хўжалигида жадал
фойдаланишлар яъни, узлуксиз суғоришлар натижасида ҳозирги кунга келиб,
ўтлоқи аллювиал тупроқлар гуруҳи майдони 29,6%, ўтлоқи саз тупроқлар гуруҳи
15,1% ташкил этганлиги ҳамда ушбу тупроқлар 1971 йилда ушбу алоҳида тупроқ
гуруҳлари сифатида қайд этилмаган. Сабаби, тупроқларни таснифлашда юқоридаги
тупроқ гуруҳлари алоҳида ажратилишига маълумотлар етарли эмас эди. Бу ерда
чўл зонасининг ўтлоқи тупроқлари майдони 1971 йилда 42,1 % дан 2017 йилга келиб
28,5% га камайганлиги аниқланди. Шунингдек, 1971 йилда шўрхоклар мажмуаси
сифатида ажратилган майдонлар ҳозирга келиб кузатилмади. Бу ҳолат Марказий
Фарғонани шимолий қисми ҳудудларида ўтказилган деҳқончилик тизимини
юритиш ишлари (мелиоратив тадбирлар, қуритиш ишлари ва бошқалар) билан
боғлиқ бўлган [5;6].

132

НамДУ илмий ахборотномаси - Научный вестник НамГУ 2020 йил 4-сон

Ўрганилган ҳудуд тупроқларининг ҳайдов қатлами бўйича механик таркиби
таққосланганда оғир қумоқли ер майдонлари 1971 йилда 17,7 % ташкил этган,
ҳозирги кунга (2019) келиб улар майдони 8,9 % ташкил этганлиги кўринади ва бу
ҳолат, тупроқларда ўтказилган текислаш ва агротехник тадбирлар билан боғлиқ
бўлиб, натижада тупроқ профилида эллик йил мобайнида сезиларли ўзгаришларни
келтириб чиқарганлиги билан изоҳланади. Ўрта қумоқли механик таркибли
тупроқлар 1971 йилга нисбатан кам ўзгаришга учраб улар миқдори 22,1 фоиздан,
2017 йилда 17,3 фоизга камайган, енгил қумоқли тупроқларда ўзгаришлар катта
бўлиб, 1971 йилда енгил қумоқли, қумлоқли ва қум таркибли ер майдонлари 50,8
фоиз майдонларда тарқалган бўлса, 2017 йилга келиб улар майдони 18,5 фоизга
камайган, қумлоқ таркибли ер майдонлар 17,4 фоизни, қумлар 11,4 фоиз ва бошқа
ерлар 26,5 фоизни ташкил этган. Бу ҳолат тупроқ таркибидаги майда заррачаларни
қуйи қатламларга ювилиши натижасида, тупроқни механик таркиби янада
енгиллашган ва қумлоқли таркибга ўтганлиги ҳамда қўшимча қумли қўриқ ер
майдонларини ўзлаштиришга тортилганлиги билан изоҳланади. Бундан ташқари,
эллик йил мобайнида шамол эрозияси ва ерларни даврий текислашлар натижасида
ҳам ушбу тупроқларни юқори қатламлари қумоқли механик таркибдаги
тупроқларга айланганлиги қайд этилди [7,8].
ХУЛОСА
Марказий Фарғона шимолий қисмида гидроморф тупроқлар табиий омиллар
натижасида
шаклланган
бўлиб,
антропоген
омил
таъсирида
ҳудуд
агроландшафтлари рельефи нисбатан текисланган ва дарё сувларида келтирилган
жинсларга боғлиқ ҳолда суғориладиган тупроқларда янги маданий қатламлар ҳосил
бўлган.
Тадқиқот объектида 1971 йилларда мавжуд бўлган шўрхоклар мажмуалари
ўрнида суғориладиган ўтлоқи аллювиал ва ўтлоқи саз тупроқлар ривожланган
бўлиб, ҳозирда суғориладиган гидроморф тупроқларнинг майдони қарийб 3
баробарга ортганлиги қайд этилди.
Суғориладиган гидроморф тупроқларда механик заррачаларнинг энг кўп
миқдори суғориш даврига боғлиқ ҳолда ўтлоқи аллювиал тупроқларда йирик чанг
(0,05-0,01
мм)
заррачалари,
ўтлоқи
саз
тупроқларда
майда
қум
(0,1-0,05 мм) заррачалари ҳамда ботқоқ-ўтлоқи тупроқларда майда чанг (0,005-0,001
мм) заррачалари тарқалган бўлиб, механик таркиби бўйича енгил қумоқ, қумлоқ ва
қумли ерлар, оғир ва ўрта қумоқли ер майдонларига нисбатан 2 баробарга
кўпайганлиги ниқланди.

